
Seduta ta' I-14 ta' Ottubru, 2010

Citazzjoni Numru. 1156/2000/1

Raymond XERRI u Joseph Xerri
VS

Giovanni GRECH

[I-Qorti:

Rat |-Att tac-Citazzjoni mressaq fis-6 ta’ Gunju, 2000, li
bih u ghar-ragunijiet hemm imsemmija, l-atturi talbu li din
iI-Qorti (a) ssib li l-imharrek wahdu janti ghall-in¢ident i
gara fit-22 ta’ Marzu, 1999, fi Triq I-Imgarr, Ghajnsielem,
fhabta bejn il-karozza tal-attur Joseph Xerri tal-ghamla
Isuzu Gemini registrata MAR 245 misjuga minn ibnu I-
attur Raymond Xerri u |-karozza tal-ghamla Peugeot 306
registrata BAP 075, misjuga mill-istess imharrek u kif ukoll

hati tal-griehi li ma jfiqux li I-attur Raymond Xerri darrab fl-
istess habta; (b) tillikwida d-danni mgarrbin mill-atturi
minhabba f’hekk, jekk mehtied billi tahtar periti biex jaslu
ghal tali likwidazzjoini; u (¢) tikkundanna lill-imharrek
ihallashom id-danni hekk likwidati. Talbu wkoll I-ispejjez;

Rat in-Nota tal-E¢¢ezzjonijiet imressga mill-imharrek fil-31
ta’ Awissu, 2000 li biha laga’ ghall-azzjoni attrici billi,
b’mod preliminari qal li l-istess azzjoni ma setghetx
titressaq ghall-finijiet tal-artikolu 907(2) tal-Ligijiet ta’ Malta
ladarba I-atturi ma kinux ghadhom hallsu l-ispejjez tal-
kawza fl-ismijiet “Raymond Xerri et vs Giovanni Grech”
(Citazz. Nru. 95/99) li kienet minnhom ¢eduta quddiem il-
Qorti tal-Magistrati (Ghawdex) f'Gunju tal-2000. Fil-mertu,
laga’ billi ¢ahad li huwa jahti b’xi mod ghal dak li sehn billi
jghid li kien minhabba I-imgiba tal-attur Raymond Xerri li
sehhet il-habta u ghalhekk m’ghandux ghaliex jaghmel
tajjeb ghad-danni mg@arrbin mill-attur. Fl-ahharnett huwa
jganqgal il-kwestjoni li ma jirrizultax li, fl-imsemmija habta, I-
attur Raymond Xerri kien tassew garrab debilita’ li ma
tghaddix;

Semghet id-dikjarazzjoni maghmula mill-avukat tal-
imharrek wagqt is-smigh tat-22 ta’ Novembru, 2000%, li biha
I-patrocinat taghha kien gieghed jirtira I-ewwel ec¢¢ezzjoni
preliminari;

Rat ix-xhieda mressga mill-attur quddiem il-Qorti kif
diversament presjeduta;

Rat id-degriet taghha (diversament presjeduta) tat-18 ta’
Jannar, 2002% li bih iddikjarat maghlug I-istadju tal-gbir
tal-provi tal-atturi, wara li nagsu li jressqu l|-affidavit li kienu
semmew f'xi seduti gabel,

Rat ix-xhieda mressqga mill-imharrek bil-mezz tal-affidavit;
Rat id-degriet taghha tas-17 ta’ Marzu, 2004, |i bih u fuq

talba tal-avukati tal-partijiet, ordnat li t-trattazzjoni tal-
gheluq issir permezz ta’ Nota ta’ Sottomissjonijiet;

! Pag. 12 tal-process
2 Pag. 73 tal-process

Rat in-Nota ta’ Rinunzja ta’ patrocinju tal-imharrek
imressga mill-avukati tieghu fit-28 ta’ Settembru, 2004°;

Rat in-Nota ta’ Sottomissjonijiet imressga mill-imharrek fl-
4 ta’ Ottubru, 2004*, bi twegiba ghal dik imressqa mill-
atturi;

Semghet it-trattazzjoni ulterjuri tal-avukat tal-imharrek;
Rat in-Nota mressqga mill-atturi fit-3 ta’ Dicembru, 2007°;
Rat I-atti kollha tal-kawza;

Rat id-degrieti li bihom halliet il-kawza ghas-sentenza;

Ikkunsidrat:

llli din hija azzjoni ghal danni minhabba habta bejn zewg
vetturi. L-attur Joseph Xerri li huwa s-sid tal-karozza tal-
ghamla Isuzu Gemini li, fit-22 ta’ Marzu, 1999, kienet
gieghda tinsab minn ibnu I-attur Raymond Xerri, jghid li I-
imharrek jahti ghall-habta li grat dak inhar fi Triq I-Imgarr,
Ghajnsielem, bejn il-karozza misjuga minn ibnu u dik
misjuga mill-imharrek. Billi f'dik il-habta, l|-attur Joseph
Xerri garrab hsarat fl-imsemmija karozza tieghu filwaqt li
ibnu l-attur garrab telf konsistenti fi griehi li ma jfiqux u fit-
tkissir ta’ oggetti hwejgu li kellu fl-imsemmija karozza dak
iI-hin, geghdin jitolbu li I-imharrek jitgies li wahdu kien jahti
ghal dik il-habta u li jkun kundannat li jaghmel tajjeb ghall-
hsarat minnhom imgarrbin;

llli I-imharrek jichad li kien jahti ghal dik il-habta u jghid li
kien l-attur Raymond Xerri li bis-sewqgan bil-qawwi tieghu
kien wassal ghall-habta. Ji¢had ghalhekk |i huwa jmissu
jaghmel tajjeb ghal xi danni li garrbu l-atturi. Ecc¢ezzjoni
preliminari tieghu dwar is-siwi tal-azzjoni tieghu ghall-

% Pag. 108 tal-process
* Pagg. 109 sa 120 tal-process
® Pagg., 132 sa 145 tal-process

finijiet tal-artikolu 907(2) tal-Kap 12 tal-Ligijiet ta’ Malta
kien irtiraha matul is-smigh tal-kawza;

[lli mill-fatti i johordu mill-atti tal-kawza jirrizulta li I-attur
Joseph Xerri kien is-sid ta’ vettura tal-ghamla Isuzu
Gemini registrata MAR 245. Kien xtraha gdida fl-1990.
Nhar it-22 ta’ Marzu, 1999, ibnu l-attur Raymond Xerri
kien gieghed isuq dik il-vettura ghall-habta tas-19.25 fuq
Trig I-Imdarr, fGhajniselem, tiela’ mill-port tal-Imgarr lejn
id-direzzjoni tal-Belt Victoria. Dak il-hin, l-imharrek inzerta
kien qieghed fuq l-istess trig isuq vettura tal-ghamla
Peugeot 306 registrata BAP 075 sejjer lejn il-port. Meta I-
attur wasal qrib it-triq li taghti ghall-kumpless tal-Forti
Chambrai fejn ir-roundabout li fugha hemm funtana,
sehhet il-habta mal-karozza misjuga mill-imharrek. |z-
zewq sewwieqga kellhom riekba maghhom persuna bhala
passiggier;

[lli t-tratt tat-trig li fugha kien ged isuq l-attur kienet miftuha
ghal traffiku fdirezzjoni wahda (one way). Il-karozza
misjuga mill-imharrek fdik il-parti kienet gieghda tinsaq
kontra d-direzzjoni tat-traffiku. Il-habta kienet gawwija u I-
karozzi garrbu hsarat kbar. ll-karozza tal-attur Xerri kellha
hsarat li ma kienx ghaqli li wiehed jidhol fnefqa biex
isewwihom (total loss). Meta gew il-Pulizija wara |-habta,
kienu ghamlu testijiet fuq I-imharrek minhabba i
ghaddhielhom il-hsieb li kien ged isuq taht I-influwenza
tax-xorb. It-testijiet li ghamlulu ma tawx rizultat li huwa
kien tassew xurban hu u jsug;

llli l-attur Xerri kien ghamel xi Zzmien isegwi kors ta’
fizjoterapija ghal ugigh li kellu fdahru wara l-in¢ident.
Jghid ukoll li kien hemm xi affarijiet tieghu fil-karozza
misjuga minnu li tkissru jew gratilhom hsara meta sehhet
i-habta. Dwar il-karozza misjuga mill-attur, din ma
ssewwietx u l-attur ma regax hadha ghandu. Ma nghata I-
ebda kumpens ghal dak li kien fadal mit-tifrik;

Ili [-atturi kienu fethu kawza kontra I-imharrek fil-Qorti tal-
Magistrati, Ghawdex, f’Gur_1ju tal-1999, izda ¢edewha fit-2
ta’ Gunju, 2000. Fis-6 ta’ Gunju, 2000, fethu din il-kawza;

llli fkawza bhal din, I-ewwel fost il-kunsiderazzjonijiet ta’
xejra legali marbutin mal-kaz trid tkun is-soluzzjoni tar-
responsabbilta’ ghall-habta. F'dan il-kaz, I-Qorti
ghandha quddiemha habta bejn karozzi fejn wahda
minnhom — dik misjuga mill-imharrek — kienet gieghda
tinsaq f'direzzjoni kontra dik li I-karozza kellha tinsaq f'dik
il-parti tat-triq (sewgan kontra |-one way). L-imharrek ma
jichadx dan il-fatt, izda langas jistgarr htijietu ghall-habta.
Dan jaghmlu fuq tliet argumenti: fl-ewwel lok, billi jghid li I-
fatt wahdu li sewwieq ikun gieghed jikser xi regola tas-
sewgan ma tfissirx tabilfors il-htija tieghu ghal habta i
ssehn, jekk kemm-il darba ma jintweriex li huwa ma jkunx
il-kawza prossima tal-habta; fit-tieni lok, billi jghid li, wara li
ntebah li kien dahal isuq fuq tratt tat-triq kontra |-bixra tat-
traffiku, huwa ghamel minn kollox biex jogghod attent li
ma jsehh |-ebda inc¢ident; u, fit-tielet lok, billi jghid li kien |-
attur Raymond Xerri li, b’sewqgan gqawwi u bla ma ra x’kien
gieghed isehh, dahal fil-karozza misjuga minnu u kien hu
li kkawza |-habta u ghalhekk ukoll gab b’idejh stess kull
hsara li f'din il-kawza gieghed jallega li jarrab;

llli bla ebda dubju, s-sewqan ta’ karozza kontra d-
direzzjoni tat-triq hija manuvra li I-ligi tqisha bhala ksur tar-
regolamenti tas-sewgan u tgieghda wkoll fost dawk is-
suriet ta’ mgiba li jistghu jwasslu ghal pro¢eduri kriminali.
|zda |-fatt wahdu li fhabta bejn karozzi xi wiehed mis-
sewwieqa jkun gieghed iwettag kontravvenzjoni ma jgibx
b’daqgshekk biss li dik il-persuna tabilfors kienet tahti ghall-
habta®. Madankollu, meta sewwieq ikun gie fqaghda li
gieghed isug kontra I-bixra tal-one way, jaga’ fuqu piz
wisq akbar biex ifisser ghaliex gie f'dik il-qaghda u kif kien
li ma ntebahx qabel b’'dak i kien ged isir, |-aktar jekk fl-
inhawi jirrizulta li jkun hemm senjaletika xierqa u cara
biex, bis-sahha taghha, sewwieq jinghata twissija minn
gabel ta’ dak li jkun sejjer jaghmel. Fost id-dmirijiet
ewlenin li jmissu jhares kull sewwieq hemm dak li jaghraf
sewwa X'inhuma ¢-cirkostanzi tal-inhawi fejn jinsab u li I-
hin kollu jogghod b’seba’ ghajnejn ghal dak li gieghed jigri
madwaru;

® App. Civ. 5.10.2001 fil-kawza fl-ismijiet George Scicluna et noe vs Victor Cini
(mhix pubblikata)

llli dan gieghed jinghad ghaliex huwa wkoll maghruf li
habta bejn zewq karozzi jew aktar, bhal kull in¢ident iehor,
m’hijiex xi entita’ astratta imma hija fatt li jkun sehh fix-
xorta u fil-qies tieghu, bhala grajja b’dak kollu li jigri fiha,
fosthom id-danni li jitnisslu minnha. Ghalhekk, fkaz ta’
acc¢ident, wiehed ma jharisx biss lejn x'wasslu Ii jigri (il-
kawzalita’ tieghu) imma wkoll min kien jahti ghal dak i
gara (ir-responsabbilta’) b’'mod li min, bit-traskuragni
tieghu, jkun wassal biex sehh dak l-ac¢ident u fir-rata li
jkun hekk janti, jrid jaghmel tajjeb ghal dawk il-
konsegwenzi li jirrizultaw minhabba mgiebtu jew
minhabba n-nuqqas tieghu’;

llli l-imharrek jittanta jistkenn wara |-argument li I-attur
Xerri kien gieghed isug mal-korsija ta’ barra tat-trig meta
kellu wisgha kemm irid biex isuq fuq korsija ohra aktar il
gewwa. Dan l-argument ma jghoddx. Huwa principju li
meta triq tkun mahsuba ghal traffiku li jmur fdirezzjoni
wahda (one way), is-sewwieq li jkun ghaddej fid-direzzjoni
t-tajpa ghandu I-jedd li jingeda bil-wisgha kollu tal-istess
trig u bl-istess mod ghandu jippretendi li ma jsibx traffiku
gej lejh mid-direzzjoni opposta’®;

[lli, min-naha I-ohra, |-imharrek jghid li huwa spic¢¢a fuq il-
korsija |-hazina tat-trig “minghajr ma kien jaf” u sforz “zball
genwin” u donnu jwanhal fil-fatt li s-centre strip tal-gebel li
jifred it-trig ma kienx imdawwal u li I|-bixra tat-triq hija
wahda li tqarraq bis-sewwieq ghaliex titfghu fuq in-naha I-
hazina hu u niezel lejn ix-Xatt tal-Imgarr.  Minn dak i
jirrizulta mill-atti tal-kawza [|-Qorti ma tqisx li ghandha
toqghod fuq dak li jallega I-imharrek. Fl-ewwel lok, il-provi
dokumentali® juru li, bhala fatt, f'dik in-naha tat-trig hemm
sinjali li jwiddbu lis-sewwieq li jkun niezel lejn ix-xatt biex
izomm fuq il-korsija tax-xellug sewwasew biex jevita li
jidhol fdik in-naha tat-triq li minnha jkun tiela’ t-traffiku lejn
Ghajnsielem. Fit-tieni lok, I-imharrek jistgarr li ma kienx
midhla ta’ dawk I-inhawi. Fix-xhieda tieghu®® jghid li “jiena

" Ara, f'dan is-sens App. Civ. 2.3.1964 fil-kawza fl-ismijiet Cachia vs Conti et (Kollez.
Vol: XLVIILi.163)

8 App. Civ. 16.2.2004 fil-kawza fl-ismijiet Formosa & Camilleri Ltd et noe vs Antoine
Abela

° Ara, per ezempju, Dok “FG1”, fpag. 15 tal-process

10 Affidavit 18.4.2002, fpag. 77 tal-process

ma tantx nitla’ Ghawdex u fil-fatt din kienet wahda mill-ftit
okkazjonijiet illi tlajt Ghawdex bil-karozza. ... ma kontx cert
jekk il-parti tat-trig fug in-naha tax-xellug tas-centrestrip
kinitx fil-fatt miftuha ghat-traffiku, jiena ghaddejt fuq il-parti
tat-triq li tlajt minnha meta kont inzilt mill-vapur I-iMgarr.
Peress li ma kontx naf dak il-hin illi fil-parti tat-trig mis-
centrestrip il quddiem hija fil-fatt dual carriage way, id-
dotted lines bejn il-karreggati hsibthom il-linja tan-nofs tat-
triq”. Dan huwa kliem li juri li I-imharrek kien messu
gaghad hafna aktar attent x’'manuvra kien gieghed
jaghmel, u, fug kollox, tixhed li nagas li jaghraf sewwa
x’kien hemm fl-inhawi u, minkejja dan, ha decizjoni konxja
li gabitu f'halq il-periklu ghalih u ghal haddiehor;

lIli mbaghad huwa jkompli jzid id-doza meta jghid Ii,
ladarba ntebah li kien niezel kontra I-one way u billi ma
setax imur minnufin fuq il-korsija li minnha t-traffiku jinzel
lejn ix-Xatt (minhabba li s-centrestrip kienet gholja), baga’
niezel isug kontra t-traffiku bit-tama Ili jsib fetha fis-
centrestrip li minnha seta’ johrog minn fejn kien. Dan
ukoll, fil-fehma tal-Qorti, hu fatt li jghabbi hafna lill-
imharrek, ghaliex juri li, minkejja li ntebah bil-qaghda
hazina fejn kien fiha, baqga’ jtenni dak I-izball billi saq il
quddiem (bla ma jaf meta u kemm kellu jibga' sejjer)
minflok waqaf u, forsi, jragga’ lura biex johrog minn dik is-
sitwazzjoni. Din id-decizjoni hazina tieghu qgarrbitu lejn il-
habta |i sehhet u halget ir-rabta bejnha u I-kawza tal-
habta;

llli, min-naha l|-ohra, ghalkemm I-imharrek jishaq li |-attur
Ray Xerri kien gieghed isuq bil-gawwi, ma sehhlux juri kif
dak is-sewqan kien fih innifsu |-kawza tal-habta. Fl-ewwel
lok, is-sewqgan b’heffa m’huwiex wahdu raduni biex
wiehed jitfa’ I-htija tal-habta fuq dak is-sewwieq. Fit-tieni
lok, mill-provi jidher li I-attur kien gieghed isuq fuq parti tat-
triq li hija dritta u taghti vizwali tajba sa minn ¢ertu boghod
il quddiem. Fit-tielet lok, mid-dokumenti processwali
jidher i kienet il-karozza misjuga mill-imharrek li harget
ghall-gharrieda fil-korsija okkupata mill-attur u ma kinitx
dagstant ’l isfel mir-roundabout |li madwarha I-imharrek
kien dar bil-kontra;

llli fid-dawl ta’ dawn il-konsiderazzjonijiet kollha I-Qorti
tasal ghall-fehma li din il-habta sehhet biss bi htija tal-
imharrek u ghal ragunijiet li ma jiskuzawhx, u ghalhekk irid
jaghmel tajjeb ghall-hsarat u danni li I-atturi setghu garrbu
minhabba fih;

lIli ghal dak li jirrigwarda I-likwidazzjoni tad-danni, I-atturi
jippretendu danni minhabba telf img@arrab (damnum
emergens) u wkoll ghal telf ta’ gligh fil-gejjieni (lucrum
cessans). Fil-kaz tal-attur Joseph Xerri, dan jippretendi
kumpens ghall-hsara |i darrbet il-karozza tieghu, li fil-
habta kien gieghed isugha ibnu I-attur Joseph Xerri. Dan,
min-naha tieghu, jippretendi kemm danni minhabba hsarat
u tkissir f'affarijiet tieghu li kellu fil-karozza meta sehhet il-
habta u kif ukoll danni minhabba |-griehi li jghid li garrab
b’rihet |-in¢ident;

llli 1-Qorti tibda biex tosserva li kemm damet tinstema’ |-
kawza (kemm kif fdak iz-zmien presjeduta u wkoll kif issa
presjeduta) qatt ma sar xi verbal jew inghata xi degriet li
jghid li l-ewwel kellha tingabar biss xhieda dwar ir-
responsabbilta’ ghall-habta jew li kellha tinghata sentenza
preliminari fug hekk biss. L-atturi kellhom Zzmien twil
bizzejjed biex iressqu I-provi taghhom. Madankollu,
filwaqt li I-attur Joseph Xerri ressaq provi dwar il-valur ta’
dak li kien fadal mill-karozza tieghu wara I-habta, fil-kaz
tal-attur Joseph Xerri dan nagas kwazi ghal kollox i
jressaq provi dwar il-valur tal-oggetti li, skond hu, kienu
nkisru meta grat il-habta, u ma ressaq |-ebda provi dwar
id-debilita’ li jghid li garrab minhabba I-in¢ident. Fis-
sottomissjonijiet tal-gheluq tal-atturi sar biss a¢¢enn mill-
agsar dwar dawn l-aspetti u lI-ebda ac¢enn dwar |-allegata
debilita’;

lIli fkaz bhal dan, il-Qorti trid toqghod fug dak li johrog
mill-atti, u ghalkemm fwaqt minnhom I-imharrek jirreferi
fin-Nota ta’ Sottomissjonijiet tieghu ghal xi prospett
imressaq mill-attur Joseph Xerri, fl-atti tal-kawza ma
hemm |-ebda prospett u lanqgas hemm verbal jew att iehor
li juri i dak Il-attur tassew ressaq Kkif imiss provi
dokumentali jew xort’ohra biex isahhah it-talba tieghu.
Ghall-kuntrarju, filwagt li huwa jixhed li fost I-affarijiet li

kien hemm fuq is-sedil ta’ wara tal-karozza kien hemm
television set tieghu', xhud tieghu stess u li kien
passiggier tieghu jghid li dak it-television set kien tieghu u
mhux tal-attur'?>.  L-istess jinghad ukoll ghall-mod kif I-
imsemmija affarijiet jinghad li ngabru u ttiehdu minn gol-
karozza u nghataw lill-attur Joseph Xerri gabel ma kienu
gew il-Pulizija fuq il-post™®, jew x’raguni kien hemm biex
wiehed jigbor salt affarijiet imkissra jew “imdamdma” u
jmur jaghtihom lil terz minflok ihallihom hemm halli min
jaghmel l-istharrig ikun jaf b’kollox x'gara. F’dan ir-
rigward, il-Qorti ssib |i s-sottomissjonijiet tal-imharrek
ghandhom jinghataw widen;

[l 1-Qorti ma tifhimx ukoll kif I-attur Raymond Xerri deherlu
li, tul iz-zmien |i l-atturi kienu geghdin iressqu I-provi
taghhom, ma kellux ghalfejn iressaq provi dwar id-debilita’
li jallega li kellu jew li jitlob lill-Qorti tahtar espert biex jarah
u jghid x’ghandu. Fid-dawl ta’ dawn il-konsiderazzjonijiet,
iI-Qorti gieghda tqis li I-attur Raymond Xerri ma sehhlux
juri li garrab xi danni fil-habta msemmija;

llli dwar id-danni mdarrbin mill-attur l-iehor Joseph Xerri,
tressget prova dokumentali biex tixhed kemm kien l-oghla
valur assikurabbli tal-karozza tieghu dak iz-zmien tal-
habta'. Jibda biex jinghad li l-attur ma regax ha lura dak
li kien fadal mill-karozza tieghu u jiddikjara li langas ha I-
icken kumpens ghall-fdal™. Huwa fatt li ma merieh bl-
ebda mod I-imharrek li I-karozza kellha hsara kbira™® tali li
ma kienx jaghmel sens tonfoq flejjes fugha biex
issewwiha. Dan gara minhabba li I-habta kienet frontali.
ll-karozza tal-attur Joseph Xerri baqghet ma ssewwietx,
izda billi I-imharrek jahti ghal dik il-habta, irid jikkumpensa
lis-sid tal-karozza xorta wahda . Il-kumpens li jrid jithallas
ghalhekk huwa ta’ dak li kienet tiswa I-karozza tal-attur
minnufih gabel ma sehhet il-habta (il-pre-accident value
taghha). Huwa minnu li I-attur jghid"’ li xi hmistax-il jum
gabel saret il-habta xi hadd kien offrielu qgrib tlitt elef u

! Xhieda tieghu 4.12.2000, fpag. 32 tal-process

12 Xhieda ta’ Euchar Mizzi 4.12.2000, fpag. 48 tal-process

13 Xhieda ta’ Charles Said 18.6.2001, fpagg. 68 sa 70 tal-process
Dok “JS1”, fpag. 62 tal-process

!% Xhieda tieghu 23.2.2001, fpag. 58 tal-process

'8 Dok “FG2”, fpag. 18 tal-process

7 Xhieda tieghu 23.2.2001, fpag. 52 tal-process

hames mitt lira Maltin (Lm 3,500) ghaliha (ghaliex gal i
kien ged jahseb biex jixtri ohra bi tpartit maghha), izda |-
Qorti ma tistax togghod fuq din ix-xhieda li bl-ebda mod
m’hi korroborata. 1l-Qorti taghzel li togghod fuq id-
dokument (“Guide Book on Vehicle Values 2000” datat
14.2.2000 u mahrug mill-Malta Insurance Association) li
jindika |-oghla valur assikurabbli li I-karozza tal-attur bhala
s-somma ta’ elfejn lira Maltin (Lm 2,000)*, I jqgis i¢-
cirkostanzi kollha ta’ karozza bhal dik mahruga fuq it-trig
disa’ (9) snin gabel il-habta. L-imharrek ma miera xejn
minn din il-prova;

i billi [-attur Joseph Xerri ma ressaq |-ebda prova ohra ta’
danni, |-Qorti gieghda tillikwida d-danni li I-imharrek irid
ihallsu fis-somma ta’ erbat elef sitt mija u tmienja u
hamsin euro u hamsa u sebghin ¢entezmi (€ 4,658.75);

Ghal dawn ir-ragunijiet, il-Qorti gieghda taqta’ u tiddeciedi
I-kawza billi:

Tilqa’ I-ewwel talba attri¢i u ssib li I-imharrek wahdu jahti
ghall-habta li grat nhar it-22 ta’ Marzu, 1999, fi Triq |-
Imgarr, Ghajnsielem, Ghawdex, ghall-habta tas-19.30,
bejn il-karozza MAR-245 misjuga mill-attur Raymond Xerri
u proprjeta’ tal-attur l-iehor Joseph Xerri, u |-vettura BAP-
075 misjuga mill-imharrek, u dan minhabba sewqan
traskurat u bi ksur tar-Regolamenti, u ghalhekk I-istess
imharrek irid jaghmel tajjeb ghad-danni mgarrba mill-
atturi;

Tilga’ t-tieni talba attrici billi tillikwida d-danni mgarrbin
mill-attur Joseph Xerri fis-somma ta’ erbat elef sitt mija u
tmienja u hamsin euro u hamsa u sebghin ¢entezmi (€
4,658.75), filwaqgt li ssib li |-attur I-iehor Raymond Xerri
naqas li jipprova li huwa garrab xi danni;

Tilga’ t-tielet talba attri¢i u tikkundanna lill-imharrek
ihallas lill-attur Joseph Xerri s-somma ta’ erbat elef sitt
mija u tmienja u hamsin euro u hamsa u sebghin ¢entezmi
(€ 4,658.75) bhala danni hekk likwidati minhabba fl-

18 i jgibu € 4,658.75 fi flus tal-lum

imsemmija habta, flimkien mal-imghax legali fuq dik is-
somma b’sehh mil-lum sal-jum tal-hlas effettiv; u

Filwaqt li tichad l-e¢cezzjonijiet tal-imharrek safejn

inkompatibbli ma’ dak hawn deciz, tikkundannah ihallas
ukoll I-ispejjez tal-kawza.

< Sentenza Finali >

